
Bosna 1
Bosnjaci

u drugoj
polovini XX
stoljeca

SAZETAK

Druga polovina XX stolje¢a jedan je od
najvaznijih i najturbulentnijih perioda u
hiljadugodisnjoj povijesti nase zemlje. Tokom
Drugog svjetskog rata Bosnjaci su dozivjeli
genocid, a nakon njegovog zavrsetka i golemih
Zrtava koje su polozili u temelj nove drzavne
zajednice, ostali su uskraceni za ravnopravnost
u okviru nove drzave koja se zvala FNR]/

SFRJ. Takoder, nedugo nakon sto su Bosnjaci

i Bosna izvojevali koliko-toliko ravnopravan
status s ostalim jugoslavenskim republikama,
uslijedio je njen raspad isurova agresija na
nasu zemlju, sa svim strahotama koje su je
pratile: masovna razaranja, novi genocid itd.
Kao malo koji narod u svijetu, Bo$njaci

su u ovom periodu imali viSestruko tezak
zadatak: oporavak od genocida u Drugom
svjetskom ratu, borba za nacionalnu, politicku
i kulturnu afirmaciju, suprotstavljanje

agresiji itd.  nema sumnje da su Bo$njaci

ovaj ispit s uspjehom polozili.

Postoje periodi svjetske povijesti, povijesti
odredenih drzava ili naroda kada vrijeme, ili
ono $to povijest biljezi kao vazno, tece sporo.
A onda, opet, postoje periodi na svim ovim
nivoima kada se historija “zahukta’, kada se
u kratkom vremenskom intervalu smjenjuju
viseslojni historijski procesi, proizvodedi tzv.
“visak” historije, ili se na nekom od tih nivoa
trasiraju sudbinski tokovi i smjernice.

Upravo je posljednja polovina XX stoljeca za
Bosnu i Bosnjake imala ovu drugu historij-
sku dubinu. U ovih pola stolje¢a Bosnjaci su
imali zadatak da se oporave od genocida koji
je pocinjen nad njima u Drugom svjetskom
ratu, da se konstantno bore za svoj ukupni
identitet (dobra strana perioda posljednje
jugoslavenske zajednice bila je da im biolos-
ka supstanca nije bila ugrozena), da se suoce
s dotad najve¢om opasnoséu po njihovu dr-
zavu i njihov bioloski opstanak — Agresijom
na Bosnu i Hercegovinu 1992-1995. godine
itd. Kao da se sva silina historije srucila na
slabasna plec¢a Bosnjaka u tom periodu.

_FNRJ/SFRJ - NOVA DRZAVA
JUZNIH SLAVENA | POLOZAJ BOSNE
| HERCEGOVINE U NJOJ

Federativna Narodna Republika Jugoslavija
(FNR]J), odnosno Socijalisticka Federativna
Republika Jugoslavija (SFR]) treca je zajed-
nicka drzava Juznih Slavena. Nakon formira-
nja prve drzave Juznih Slavena — Kraljevine
SHS (Kraljevina Srba, Hrvata i Slovenaca) 29.
10.1918. godine', druga drzava Juznih Slavena,
Kraljevina Jugoslavija, formirana je nakon Se-
stojanuarske diktature, kraljevim dekretom 3.
10.1929. godine®. Tre¢a drzava Juznih Slavena,

1 Mustafa Imamovi¢, 1998, Historija Bosnjaka, Bo3njacka
zajednica kulture Preporod, Sarajevo, str. 476.

2 Ibid., str. 505.

FNR]J, formirana je 29. 11. 1945. godine, na drugu go-
di$njicu Drugog zasjedanja AVNOJ-a, a njezin prvi
ustav donesen je 31. 1. 1946. godine?. Kada je rijec o
ovoj temi, valja naglasiti da je na Drugom zasjedanju
AVNOJ-a 29. 11. 1943. godine u Jajcu novoformirana
drzava dobila ime Demokratska Federativna Jugo-
slavija. Medutim, s obzirom na postojanje izbjeglic¢-
ke vlade u Londonu i interese velikih sila, ova drzava
nije dobila medunarodno priznanje. Tako se proces
okoncanja konstituisanja nove drzave zavrsava “De-
klaracijom o proglasenju Federativne Narodne Re-
publike Jugoslavije”, koju su na svojoj prvoj sjednici,
kao svoj prvi akt, donijela oba doma Ustavotvorne
skupstine 29. 11.1945. godine.*

“Nakon kratkog historijskog uvoda i podsje¢anja na
tekovine narodnooslobodilacke borbe, u Deklaraciji
se zakljucuje daje, suglasno slobodno izrazenoj volji
svih naroda Jugoslavije, Ustavotvorna skupstina na
zajednickoj sjednici obaju domova ‘rijesila i rjeSava
u ime naroda i na osnovu zakonskih odluka’ da se
Demokratska Federativna Jugoslavija proglasava na-
rodnom republikom pod imenom Federativna Na-
rodna Republika Jugoslavija. Na kraju se konstatira
da se ‘ovom odlukom konac¢no, u ime svih naroda
Jugoslavije, ukida monarhija u Jugoslaviji, a Petar II
Karadordevi¢, s cijelom dinastijom Karadordevica,
lisava svih prava koja su njemu i dinastiji pripadala.”

Da u novoformiranoj drzavi svi jugoslavenski narodi
isve federalne jedinice nisu bili potpuno ravnoprav-
ni svjedoci ¢injenica da procedura za usvajanje no-
vog ustava i samo usvajanje novog ustava nisu prote-
kli bez predstavki i polemika. Novim ustavom, kojim
je definiran status Bosne i Hercegovine kao federal-
ne jedinice, s muslimanima koji su ostali vanustavna
kategorija, nisu bili zadovoljni upravo muslimani.
Muslimani su, kao narod kojem nije priznata etnic-
kainacionalna posebnost, ostali ¢ak i bez svog sim-
bola unutar grba zajednicke drzave.®

Ibid., str. 554-555.
Ibid., str. 551-554.
Ibid., str. 554.

Najupecatljivija karakteristika grba nove drZave hilo je pet buktinja koje se
slivaju u jednu. Svaka od tih buktinja predstavljala je jedan jugoslavenski

Bez obzira na viseslojnu hendikepiranost ondas-
njeg muslimanskog bica, jedan ugledni musliman
tog doba se odvazio da iskaze svoje duboko neza-
dovoljstvo ponudenim ustavnim rjesenjima i da
zatrazi ravnopravan status za muslimane s ostalim
jugoslavenskim narodima. Rije¢ je o Husagi Cisi¢u iz
Mostara (1878-1956), jednom od vodec¢ih musliman-
skih intelektualaca i politicara tog doba, antifasisti i
¢lanu III zasjedanja AVNOJ-a i ZAVNOBiH-a.”

“Cisié je osjetio da Srbi posredstvom komunista va-
raju Bosnu i Bo$njake — da nastavljaju staru politiku
osporavanja Bosnjaka i idu na tihu podjelu Bosne.
On je uvidao da se odredivanjem Bosne kao drza-
ve ‘Srba i Hrvata i tako nesto...” ostavlja prostor za
njenu podjelu. Zato trazi da se ona odredi kao bo-
sanska republika, a ne kao republika ‘Srba, Hrvata i
tako nesto..., te da se bosanska narodnost prikaze
posebno, Sestom buktinjom u grbu drzave. S tim ci-
ljem on podnosi pismenu predstavku Ministarstvu
za konstituantu 5. decembra 1945. godine...”®

U zavrsnici ovog dokumenta, koji je bio posljednji
bosnjacki gradanski politicki istup u narednih go-
tovo pet decenija, Husaga Cigi¢ kaze: “Zato naslov
molim da u Ustavu F.N.R.J., u osnovnim nacelima
njegovim, u ¢lanu tre¢em, u cetvrtoj recenici tog
¢lana ispravi: mjesto pet — ‘Sest buktinja koso polo-
zenih i tako dalje’...da bi se fakticki pravdi udovolji-
lo. Jer, apstrahirajudi ¢injenicu da nasoj uzoj otadz-
bini Herceg-Bosni, po njenoj historiji, pripada
puno pravo na vlastito ime, da je ona, u etnickom
pogledu, jedna posebna narodna cjelina medu ju-
goslavenskim narodima, pa, Stavise, apstrahiraju-
¢i i ¢injenicu da je ona na oltar nase zajednicke
stvari u ovom cetverogodisnjem ratu za narodno
oslobodenje pridonijela vise zrtava nego ma koja
druga zemlja na Balkanskom poluostrvu, ipak joj
iz prakti¢nih razloga treba staru cast povratiti, iz

narod, samo muslimani nisu dobili ovu simbolicku odrednicu. Ovo ne
samo da ih je u startu dovelo u neravnopravan polozaj nego je, na neki
nacin, i Bosna bila diskriminirana i stavljena u podreden polozaj.

7 Sacir Filandra, 1998, Bosnjacka politika u Xx
stoljecu, Sejtarija, Sarajevo, str. 201.

8 Ibid., str. 202.

razloga, naime, kojima su se vodili nasi vode-
¢i krugovi, promoviraju¢i Makedoniju i Crnu
Goru na cast narodnih drzava, s pravom na
posebno narodno ime.*

U drugoj predstavci, posto prva nije urodila
plodom, od 16. januara 1946. godine, Cigi¢
istice da su sve beogradske vlade od uje-
dinjenja do fasistickog sloma nastojale da
,nasoj uzoj domovini Herceg-Bosni oduz-
mu njenu individualnost i da obesnaze svaki
spomen na nekadasnju njenu samostalnost.
Cinjenicu da je Bosna vijekovima zadrzala
samostalnost, da je pri oslobodenju usla u
sastav ujedinjenih jugoslavenskih zemalja
kao posebna upravna jedinica po vlastitoj
volji Srbi ignoriraju, isticu¢i stalno njen srp-
ski karakter. Beogradskim vlastima je rije¢
'Bosanac' isto $to i svetogrde...”

U nastavku ovog dokumenta, Cigi¢ se doti-
¢e “muslimanstva” koje oznacava zamkom
za nas$ narod, iz razloga sto ono implicira
iskljucivo vjersku dimenziju, tako da se mu-
slimanima negira pravo i svijest o etnickoj
ilinarodnosnoj posebnosti i samoodredenju.
On, takoder, ponovo insistira da se umjesto
predloZenih pet u Ustav ugradi “Sest buktinja
koso polozenih” kako bi se i Bosna i Bosanci
nasli u okviru grba nove drzave.

“Poslije Dilasovog cjelonoénog vije¢anja s
Titom o Husaginom zahtjevu i pritisaka na
Klub poslanika muslimana Bosne i Herce-
govine, Ustav je donesen uz neprihvatanje
Cii¢evog zahtjeva. Tako je prvi Ustav FNR]
donijet bez udovoljavanja bosnja¢kom za-
htjevu, jer je Cigi¢ predstavljao volju naroda
u tom trenutku, $to se ne bi moglo re¢i za
ostale bosnjacke komunisti¢ki usmjerene
zastupnike. Time je bosnjastvo za nared-
nih pedeset godina bilo pokopano, a Bosna
postavljena na klimave noge, vjecito u pro-
cijepu izmedu Srba i Hrvata, §to je njenu

9 Ibid., str. 204.

suvremenu povijest bitno obiljezilo. I jos
gore, ni ‘muslimanstvo), tj. izjaSnjavanje Bos-
njaka kao ‘Muslimana) $to je od komunista
kroz Drugi svjetski rat bilo uvazavano i po-
dupirano, i znacilo priznavanje njihova na-
cionalnog individualiteta i politickih prava
koja iz toga proizlaze, u Ustavu nije proslo.”

Tokom diskusija koje su prethodile samom
¢inu usvajanja Ustava, Husaga Cisi¢ se su-
protstavio Dilasovim obrazlozenjima na
osnovu kojih je njegov prijedlog odbijen,
medutim, niko od ostalih poslanika iz BiH
ga nije podrzao. Pa ipak, on je ostao istrajan
u svom stavu. Bio je jedini poslanik koji je
glasao protiv Ustava s obrazlozenjem da to
¢ini “zato $to se u njemu ne spominju Bos-

»ni

njaci kao nacija.

Izglasavanjem Ustava FNR] 31.1.1946. godine
Ustavotvorna skupstina obavila je svoj zavrs-
ni ¢in i od tog trenutka nastavila svoj dalji
rad kao Narodna skupstina FNR].

lako je Bosna usla u sastav nove drzave s go-
tovo hiljadugodi$njom tradicijom drzavnosti
ili odredene administrativno-pravne poseb-
nosti, iako se njena geografija u toku njenog
historijskog razvoja najmanje pomjerala od
geopolitickog centra na kome je nastala, Bo-
sna je ipak u okviru nove drzavne zajednice
bila djelimi¢no degradirana i u pravno-poli-
tickom smislu nedovoljno zaokruzena.

“Bilo je jakih snaga u komunistickim redo-
vima, koje bi preko tisu¢ugodisnje bosanske
drzavnosti olahko presle da su mogle spo-
razumno rijesiti odnose izmedu dijelova
srpskog i hrvatskog stanovni$tva u njoj, ili,
drugacije reCeno, da su je uspjele ‘sretno’ i
‘pravi¢no’ podijeliti.”

Bosna i Hercegovina ne samo da je u no-
voj drzavi bila u politicko-pravnom smislu

10 Ibid., str.205.
11 Mustafa Imamovi, op. cit., str. 555.
12 Sacir Filandra, op. cit., str. 208-209.

hendikepirana, ona je i na planu obnove i razvoja
bila zapostavljana. Gotovo nevjerovatno zvuci “da
je u toku 1956. godine, od ukupno 580.000 doma-
¢instava, elektri¢nu rasvjetu imalo samo 116.000
domacinstava”** Na osnovu svega reCenog, nema
sumnje da je Bosna i Hercegovina u odnosu na dru-
ge republike bivse drzave bila u odredenom smislu
neravnopravna, a nas bosnjacki narod ostavljen na
pola puta u borbi za svoje dostojanstvo i svoju na-
cionalnu afirmaciju.

BOSNJACI - NAROD BEZ IMENA |
BORBA ZA NACIONALNI IDENTITET

U toku Drugog svjetskog rata, i kratko nakon njega,
Bosnjaci su pod imenom “Muslimani” bili priznati
i uvazavani, kako od saveznih tako i federalnih in-
stitucija i rukovodstava, i imali su status jednog od
ravnopravnih jugoslavenskih naroda.

“U govoru odrzanom u Beogradu 9. maja 1945. go-
dine, povodom Dana pobjede nad hitlerovskom
Njemackom, Josip Broz Tito je naveo sve jugosla-
venske narode koji su ucestvovali u antifasistickom
ratu i dali svoj doprinos pobjedi. Spomenuo je i
Muslimane. I Mosa Pijade, jedan od tadasnjih ista-
knutih rukovodilaca i Titovih saradnika, obrazla-
gao je u Skupstini Jugoslavije Nacrt prvog saveznog
ustava. I on je naznac¢io Muslimane u nacionalnoj
strukturi Jugoslavije. Istakao je da 'samo stvarno
osigurana ravnopravnost Srba, Hrvata, Slovenaca,
Makedonaca, Crnogoraca i slavenskih Muslimana
predstavlja jedinu moguc¢u osnovu za njihov zajed-
nicki zivot u okviru jedne drzave'.*

Neposredno po oslobodenju zemlje doslo je do iz-
vjesne kratkotrajne obnove politickih i kulturnih
sloboda. Ve¢ 22. 5.1945. godine osnovan je u Saraje-
vu Glavni odbor Muslimana u BiH, a u jesen te iste
godine, pored srpske “Prosvjete”, hrvatskog “Na-
pretka’, jevrejske “Slobode”, osnovano je i kulturno

13 Mehmedalija Boji¢, 2001, Historija Bosne i Bosnjaka,
TKD Sahinpasic, Sarajevo, str. 242.

14 Ibid., str. 225.

drustvo Muslimana “Preporod”, te pokrenut list
“Novo doba” kao njegovo glasilo. Medutim, demo-
kratska strujanja i vjetrovi su ubrzo utihnuli. Ve¢
tokom 1947. godine raspusten je Glavni odbor Mu-
slimana, a1949. godine ugasen je rad “Preporoda”’>

“Prihvatanje i priznavanje Muslimana i njihove sa-
mosvojnosti se ubrzo promijenilo. Kratko vrijeme
nakon Drugog svjetskog rata i oslobodenja zemlje
nastao je zaokret u tretmanu nacionalnog identi-
teta i afirmacije Muslimana. Ta afirmacija i njihov
ravnopravan tretman u porodici jugoslavenskih
naroda bili su kratkog vijeka. Na pritisak srpskih
i hrvatskih politickih vrhova Komunisticke partije
Jugoslavije — poput prijeratnih pritisaka gradan-
skih vrhova raznih politi¢kih partija — Muslimani
su ponovo, ¢ak i u Ustavu zemlje (1946) ‘ukinuti’
kao narod. U takvom statusu ce se nalaziti do po-

«“16

cetka Sezdesetih godina XX stoljeca.

Ovakav zaokret u odnosu na neka od temeljnih
prava Bosnjaka svjedoce zapravo dugu historijsku
agendu o asimilaciji ili nacionalizaciji Bosnjaka u
Bosni i Hercegovini, koju su bastinili i provodili no-
sioci velikosrpskih i velikohrvatskih ideja unutar
ova dva nacionalna korpusa.

“Jo$ od Vuka Karadzica lansirana je koncepcija
— koja je onda opcenito prihvacena — da se Mu-
slimani u Bosni i Hercegovini trebaju nacionalno
opredijeliti (po Vuku kao Srbi). Sto to nije uslijedi-
lo, objasnjavalo se navodnom neprosvijeséenoscéu
Muslimana. Pa mada ve¢ od Vukove polemike sa
Sulekom pocinje prevladavati shvatanje — koje je
zapravo odrazavalo realno stanje — da su Srbi na
srpskohrvatskom jezicnom podrucju svi pravo-
slavci, a Hrvati svi katolici, Muslimanima se nije
priznavalo nacionalno konstituisanje na vjerskoj
osnovi, analogno Srbima i Hrvatima, nezavisno od
toga $to je i nacionalno grupiranje muslimana sla-
venskog porijekla u Bosni i Hercegovini bila real-
nost. Sve manifestacije samosvjesnosti bosanskih
Muslimana tretirane su kao vjerske manifestacije.

15 Mustafa Imamovic, op. cit., str. 548.
16 Mehmedalija Boji¢, op. cit., str. 226. (Vidi viSe: ibid., str. 226-227)

Politickim teznjama Muslimana, koje su
dobivale i institucionalne vidove, davao se
iskljucivo vjerski karakter...

Bez obzira na to $to su se bosanski Muslimani
sami osjecali kao jedna cjelina i to ispoljava-
li, kako u odnosu na njima etnicki najsrodni-
je bosanske Srbe i Hrvate tako i u odnosu na
svoje istovjernike drugog etnickog porijekla,
Stavise i u Jugoslaviji (Arbanasi, Turci, Poma-
ci, Torbesi), ve¢ puno jedno stoljece trazi se
od Muslimana da se nacionalno 'opredijele’,
i to kao Srbi, odnosno Hrvati. Druge alterna-
tive nisu dolazile u obzir. 'Opredjeljenje’ se
stalno trazilo, nezavisno od toga sto ni srpske
ni hrvatske mase nisu Muslimane smatrale
integralnim dijelom svojih nacija.”

»5a zaokretom nastalim 1946. godine pocelo
je opredjeljivanje Muslimana u Srbe i Hrva-
te, ili odsustvo opredijeljenosti — 'neopredi-
jeljeni'. Nacelne rasprave oko prvog Ustava
Narodne Republike Bosne i Hercegovine
nisu mimoisle ni neka pitanja vezana za
Muslimane. Ustav BiH u svom nacrtu, koji
je nosio zavnobihovsku formulaciju poziva-
nja Republike na 'slobodnu volju njenih na-
roda’ — $to je viSenacionalni princip (a sva
dokumenta NOP-a govore o tri naroda), na
prijedlog Vlade dozivio je transformaciju.
Sad se Republika poziva na 'slobodnu volju
svoga naroda, bez razlike u narodnosti i vje-
roispovijesti' — socijalni princip ujedinjenja
na nacin ravnopravnosti s ostalim republika-
ma, od kojih svaka pojedinacno izrazava na-
cionalni princip, i 'koja kroz svoju drzavnost
rjesava i svoje nacionalno pitanje' u Jugosla-
viji... Dato je obrazlozenje da u Bosni i Herce-
govini zivi 'jedan dio srpskog naroda'i jedan
dio hrvatskog naroda', kao i 'nacionalno neo-
predijeljeni Muslimani Bosne i Hercegovine.
Zato Vlada predlaze da se ta osobenost izrazi

17 Muhamed Hadzijahic, 1990, 0d tradiicije do identiteta
(geneza nacionalnag pitanja Bosanskih Muslimana),
Islamska zajednica Zagreb, Zagreb, str. 222-223.

rije¢ima da 'NR Bosna i Hercegovina izraza-
va slobodnu volju svoga naroda bez razlike
u narodnosti i vjeroispovijesti, obuhvatajuci
tom formulacijom Srbe, Hrvate kao i Musli-

1«18

mane Bosne i Hercegovine'.

Ovakvo ustavno pozicioniranje Bosnjaka
ostat ¢e nepromijenjeno sve do 1963. godine,
kada ce se republicki ustav vratiti zavnobi-
hovskim odrednicama o Bosni i Hercegovini
,kao zajednici naroda“ i o historijskoj i savre-
menoj povezanosti Srba, Hrvata i Muslimana.

,U osnovnim nacelima Ustava SRBiH iz 1963.
godine etnicka posebnost bosanskih Musli-
mana izrazava se tako da se oni pisu velikim
pocetnim slovom 'M', kao 'Muslimani', a ne
'muslimani'. Ta preinaka moze se razumije-
vati tako da su tretirani kao narod, a ne vjer-
ska skupina. I visoka tijela bosanskih komu-
nista, Sesti plenum CK SKBiH 1963, Cetvrti
kongres SKBiH 1965. i Sedamnaesta sjednica
CK SKBiH 1968. godine, pocinju usvajati sta-
vove 0 Bosnjacima kao posebnom narodu.
Takvo opredjeljenje najizravnije se izrazilo
na Dvadesetoj sjednici CK SKBiH 1968. go-
dine. 'Sloboda li¢nosti i ispoljavanja nacio-
nalnog osjecanja i pripadnosti jedan je od
osnovnih cinilaca ravnopravnosti ljudi i
naroda. Praksa je pokazala Stetnost raznih
oblika pritisaka i insistiranja iz ranijeg perio-
da da se Muslimani u nacionalnom pogledu
opredjeljuju kao Srbi, odnosno kao Hrvati,
jer se i ranije pokazalo, a to i danasnja soci-
jalisticka praksa potvrduje, da su Muslimani
poseban narod.”® Takoder, ovdje vrijedi istaci
da se u Saveznom ustavu, odredbom o izmje-
ni grba SFRJ usvojenom 1963. godine, doda-
je Sesta baklja kao simbol Republike Bosne
i Hercegovine i muslimanskog naroda, kao
jednog od Sest jugoslavenskih naroda.

18 Mehmedalija Boji¢, op. cit., str. 227-228.
19 Sacir Filandra, op. cit., str. 236-237.

DISOLUCIJA BIVSE DRZAVE | AGRESIJA
NA BOSNU | HERCEGOVINU

Socijalisticka Federativna Republika Jugoslavija
bila je sloZena drzava s jakim unutarnjim suprot-
stavljenostima i samo ju je nesporna harizma
“vode“ i jako partijsko ustrojstvo ¢uvalo na okupu.
Smréu dozivotnog predsjednika Josipa Broza Tita
Jugoslavija je ostala bez jednog od dva glavna stuba
na kojima je pocivala. Historijski gledano, ovakva
drzavna zajednica nije imala stabilnu osnovu za du-
goroc¢ni opstanak. Bilo je pitanje vremena kada ¢e
njezine medusobne suprotstavljenosti kulminirati
i ojacati, i u¢initi njezino postojanje nemogucim.

,Jugoslavija je kao komunisticka drzava, kao vri-
jednosna vrhunaravnost i ideoloska neupitnost ve¢
pocetkom sedamdesetih godina zbiljski prestala
postojati. Ve¢ tada se pokazivalo da ona nije rije-
gila nacionalno pitanje, koje je u tako nacionalno
slozenoj drzavi bilo pitanje svih pitanja... Jugosla-
vija je mogla opstati jedino kao ¢vrsta ideoloska
tvorevina i kao takva opstojala je do sedamdesetih
godina, ali su je nuznosti privrednog razvoja tjerale
na demokratizaciju, koju je putem samoupravnog
sistema izvodila na karikiran nacin. Ona sljede¢ih
dvadeset godina opstoji kao cjelina, kao drzava, ne
usljed ideologije koja je ve¢ bila nedjelatna i mrtva,
ve¢ zahvaljujudi ¢vrstom i naslijedenom ustroju
drustva, mehanizmu Partije, vojsci i policiji, koji
po inerciji zive i bez svoje idejne izvornosti i mo¢i...

Za to vrijeme svi jugoslavenski narodi svode svoje
racune, ¢ekaju rasplet krize i pripremaju se za nje-
ga. Pribiranje snaga i odmjeravanje interesa vrsi se
preko leda Bosne, ona je poligon budu¢ih razracu-
na, to se ve¢ tada znalo. Za svaki slucaj, Bosnjaci
se izbacuju iz igre i sudenjem 1983. godine i svim
narednim aferama. Jer, '¢im su Muslimani konac¢no
poceli da dobijaju sansu da budu ravnopravni s dru-
gima i da ih se u Jugoslaviji tako uvazava, uslijedila
je kampanja o tzv. fundamentalistickoj opasnosti,
o pokusajima stvaranja islamske drzave u Bosni
itd.' Sve ,namjestaljke“ bosanskoj komunistickoj
politici, u kojoj je sve manje bilo komunista a sve

vi$e nacionalista, usmjeravane su ka tom cilju, ja-
snom i neizbjeznom raspadu Jugoslavije. Srbi se za
raspad pripremaju putem nacionalnog programa
datog u ,Memorandumu“ SANU, Slovenci svoj na-
cionalni program objavljuju u ,Reviji“ br. 57, a kod
Hrvata se provode ideje MASPOK-a. Osamdesetih
godina jedino Bos$njaci nemaju vlastitu predstavu

“20

rjeSavanja jugoslavenske krize.

Sukobi na relaciji prounitaristickog bloka koji su
predvodile Srbija i Crna Gora s jedne i prodemo-
kratskog — konfederalistickog bloka koji su pred-
vodile Slovenija i Hrvatska s druge strane kulmini-
rao je na14. vanrednom kongresu SKJ odrzanom u
Beogradu od 20. do 22. januara 1990. godine. Zbog
preglasavanja i odbijanja svih njihovih amandma-
na na prijedlog kongresne rezolucije u vezi s pre-
uredenjem zemlje, slovenacki delegati su demon-
strativno napustili Kongres. Delegati iz Hrvatske
su predlozili da se zbog ove nove situacije Kongres
odmabh prekine i pripremi ozbiljna rasprava, sto je
takoder odbijeno. Nakon ovog i delegati iz Hrvat-
ske su napustili Kongres, a potom ga je napustila i
vecina delegata iz Bosne i Hercegovine i Makedo-
nije. Njegov krah je oznacio i konacan raspad SK]J,
a time i pocetak raspada Titove Jugoslavije.”

,U srpskim gradanskim i pravoslavnim medijima i
intelektualnim krugovima prva polovina 1990. go-
dine je bila ispunjena propagandom protiv zapad-
nih 'katoli¢kih' republika, kao i protivislama i Mu-
slimana. Stalno se govorilo i pisalo o 'islamskom
fundamentalizmu' u Bosni i na Kosovu, o dzihadu
i vatikansko-kominternovskoj zavjeri protiv Srbije.
U takvoj propagandi prednjacila su izdanja Novin-
sko-izdavacke kuce ,Politika“, medu njima sam list
,Politika“, zatim ,Ekspres politika“, ,NIN“, ,Duga*,
»Svet®, Vecernje novosti‘ te Casopis ,Intervju“ No-
vinsko-izdavacke kucée ,Borba“... Omiljene teme
te propagande bile su 'opasnost od muslimanskih
fundamentalista’, 'izmisljena muslimanska naci-
ja'isl Tusu i tvrdnje da su Muslimani tvorevina
antisrpske politike komunista, da su oni, ustvari,

20 Sacir Filandra, op. cit., str. 354-355.
21 Mehmedalija Bojic, op. cit., str. 272-273.

Srbi 'koji su izdali pradedovsku veru', da su

« 22

anacionalni, nerodoljubivi i slicno*.

U ovako kompliciranim i bremenitim drus-
tvenim i politickim prilikama Bosna je doce-
kala svoje prve viSestranacke izbore, odrzane
18. novembra 1990. godine. Stranka demo-
kratske akcije, formirana na Osnivackoj skup-
$tini 26. 5.1990. godine u Sarajevu, ¢iji je prvi
predsjednik bio Alija Izetbegovi¢, odnijela je
uvjerljivu pobjedu na ovim izborima u ime
bosnjackog naroda. Sa osvojenih 87 manda-
ta u Skupstini SR Bosne i Hercegovine bila
je najjaca politicka stranka u nasoj zemlji. S
obzirom da su, takoder, i u ime srpskog i hr-
vatskog naroda nacionalne stranke odnijele
uvjerljivu pobjedu, jedino rjesenje za uspo-
stavu nove vlasti u Bosni i Hercegovini bila
je koalicija ovih stranaka. Prva viSestranac-
ka vlast, koju su ¢inile SDA, SDS i HDZ brzo
je zapala u poteskoce zbog permanentnog
uplitanja nasih isto¢nih i zapadnih susjeda,
Srbije i Hrvatske, u unutarnje politicke i drus-
tvene prilike. Lokalne politicke snage, SDS i
HDZ, sve viSe se vezuju za svoje centrale u Be-
ogradu i Zagrebu i postaju ekspoziture ovih
velikodrzavnih ideja i projekata.

,Franjo Tudman je u toku te godine (1991, opa-
ska M. G.) vise puta pokusavao da se nagodi
sa Slobodanom Milosevi¢em o podjeli Bosne
i Hercegovine. Polovinom marta 1991. godine
tajno su se sastali u Karadordevu, a zatim i
vise puta nakon Karadordeva. U tim prilika-
ma su se dogovarali o nac¢inima na koje ¢e
podijeliti teritorij Bosne i Hecegovine izmedu
Srbije i Hrvatske. Obrazovali su i grupe ekspe-
rata koji su nastojali da na mapama prakti¢no
primijene ono $to su oni dogovorili oko grani-
cai,diobnog plijena*“... Najveca prepreka i ne-
savladiva snaga koja je onemogucavala takve
podjele bio je politicki i nacionalno osvijeste-
ni dvomilionski muslimanski narod.*

22 Ibid., str. 274.
23 lhid., str. 288.

MUSTAFA GOBELJIC

Nakon kratkotrajnog rata koji je u Sloveni-
ji trajao od 27. juna do 6. jula 1991. godine,
Slovenija je i de fakto postala nezavisna
drzava. U Hrvatskoj je 1991. godine bjesnio
rat. Posljednja drzava Juznih Slavena, SFR],
nezaustavljivo se kretala ka svom krvavom
i potpunom raspadu. Prevladujudi stav bos-
njackog vodstva bio je da Bosna ne treba
ostati u krnjoj Jugoslaviji bez Slovenije, a
posebno Hrvatske. Jedini nac¢in da se osi-
gura samostalnost nase zemlje, prema tada
nametnutim medunarodnim standardima
koji su vazili za Bosnu i Hercegovinu, bio je
referendum o nezavisnosti koji je zakazan za
29. 2.11. 3.1992. godine.

,Nakon Kadijevica, na polozaj saveznog se-
kretara za narodnu odbranu dosao je dota-
dasnji nacelnik General$taba JNA general-
pukovnik Blagoje Adzi¢. On je rukovodio
izradom ratnog plana za napad i uniStenje
Republike BiH. Kada vise nije bilo sumnje da
¢e se ipak odrzati referendum o suverenosti
BiH, Savezni sekretarijat za narodnu odbra-
nu je 12. februara 1992. godine izdao naredbu
Stabu Druge vojne oblasti da 4. aprila 1992.
godine u 8.00 sati (na prvi dan Ramazanskog
bajrama) izvrsi op¢inapad po svim ciljevima
Republike Bosne i Hercegovine."**

Na referendumu koji je odrzan 29. 2.i1. 3.
1992. godine, na referendumsko pitanje: ,Da
li ste za suverenu i nezavisnu Bosnu i Herce-
govinu, drzavu ravnopravnih gradana, naro-
da Bosne i Hercegovine — Muslimana, Srba,
Hrvata i pripadnika drugih naroda koji u njoj
zive“, pozitivno se izjasnilo 64,31% gradana.

24 lhid., str. 384.

Vecinu glasackog tijela koje se pozitivno odredilo
prema bosanskoj nezavisnosti ¢inili su Bosnjaci i
Hrvati, te pripadnici ostalih naroda i narodnosti, a
referendum je bojkotirao onaj dio Srba koji je bio
pod politickom dominacijom SDS-a. S ovim refe-
rendumom Bosna je prvi put poslije 1463. godine
povratila svoju nezavisnost i suverenitet, koji je do
tada ¢uvala unutar raznih slozenih drzavnih zajed-
nica i carstava.*

Nedugo nakon uspjesno sprovedenog referendu-
ma, tacnije 6. aprila 1992. godine, nasu zemlju su
priznali Savjet Evropske zajednice, SAD i niz dru-
gih zemalja, a 22. maja 1992. godine Bosna i Herce-
govina je primljena u punopravno ¢lanstvo Ujedi-
njenih nacija.

,Kao odgovor na priznanje nezavisnosti Bosne i
Hercegovine, lideri Srpske demokratske stranke su
u Banjoj Luci 7. aprila 1992. godine proglasili ne-
zavisnu srpsku republiku u BiH. Time su otpoceli
secesiju od BiH i prikljucenje ,krnjoj Jugoslaviji“ ili

s U26

velikoj Srbiji.

Uporedo s politicko-pravnim atakom na suvereni-
tet i jedinstvo nase zemlje, srpski politicki i vojni
establiSment je pokrenuo i vojnu agresiju na nasu
domovinu, a kao pocetak rata protiv Bosne uzima
se masovni napad JNA i srpskih paravojnih forma-
cija na Sarajevo 6. aprila 1992. godine.

Rat u Bosni i Hercegovini trajao je gotovo Cetiri go-
dine, a zavrSen je potpisivanjem Dejtonskog mirov-
nog ugovora 14. decembra 1995. godine u Parizu.
Time je Bosna i Hercegovina usla u novo turbu-
lentno razdoblje svoje povijesti, koje i danas traje.

25 Sadir Filandra, op. cit., str. 382.
26 Ibid., str.422.

BOSNIA AND BOSNIAKS IN THE SECOND HALF OF THE 20TH CENTURY

Abstract

The second half of the twentieth century represents one of the most significant and turbulent periods

in the millennial history of Bosnia and Herzegovina. During the Second World War, Bosniaks were
subjected to genocide; yet, following the war and despite the immense sacrifices they made in laying the
foundations of a new state, they were denied full equality within that state, known as the Federal People’s
Republic of Yugoslavia (FPRY) and later the Socialist Federal Republic of Yugoslavia (SFRY). Moreover,
shortly after Bosniaks and Bosnia and Herzegovina attained a relatively equal status with the other
Yugoslav republics, the state disintegrated, which was followed by a brutal aggression against Bosnia and
Herzegovina, accompanied by immense suffering, including widespread destruction and a new genocide.
Few peoples in the world faced such a complex and demanding set of challenges during this

period. Bosniaks were compelled to recover from the genocide of the Second World War, to struggle

for national, political, and cultural affirmation, and to resist external aggression. There is little

doubt that, despite these hardships, they met these challenges with resilience and success.

Keywords: FPRY/SFRY, League of Communists, Constitution, inequality, Husaga Cigi¢, Muslims
(Bosniaks), affirmation, dissolution, aggression, SDA, resistance, genocide, Dayton

